※婦科心法要訣崩漏門-總綱
崩漏總括
  淋瀝不斷名為漏，忽然大下謂之崩，紫黑塊痛多屬熱，日久行多損任衝，脾虛不攝中氣陷，暴怒傷肝血妄行，臨證審因須細辨，虛補瘀消熱用清。
〔註〕：
   婦人行經之後，淋瀝不止，名曰「經漏」。經血忽然大下不止，名為「經崩」。
 1.若其色紫黑成塊，腹脅脹痛者，屬熱瘀。
 2.若日久不止，及去血過多而無塊痛者，多係損傷任衝二經所致。
 3.更有憂思傷脾，脾虛不能攝血者。
 4.有中氣下陷不能固血者。
 5.有暴怒傷肝，肝不藏血，而血妄行者。
   臨證之時，須詳審其因而細細辨之。虛者補之，瘀者消之，熱者清之。治之得法，自無不愈。
